
Ammā baʿdu fa yā ʿibād Allāh, ittaqū Allāh: 

 Kebanyakan manusia pada hari ini

hidup di alam khayal, lupa kepada

Khāliq yang menjadikan mereka, lupa

kepada kejadian-kejadian buruk yang mengerikan

yang sedang berlaku di hadapan mata kepala

mereka sendiri. Mereka asyik

berfoya-foya melakukan sesuatu pekerjaan

yang dilarang dengan mengikut kemahuan

hawa nafsu dan bersedap-sedapan

mengecap kelazatan dunia seolah-olah mereka

dijadikan Tuhan buat hidup

selama-lamanya menongkat langit dengan

sedikit pun tidak memikirkan

masa hidup mereka yang kedua –

selepas mati – di Alam Akhirat,

sedikit pun mereka tidak ingat 

kepada kesudahan hidup mereka 

di alam dunia untuk menghadapi

hidup yang kekal abadi, yaitu

kehidupan yang mempunyai tanggungjawab

di atas segala sesuatu yang telah mereka 

lakukan semasa berada di alam fana

ini. 

 Hidup mereka berhukumkan

hawa nafsu, berpandukan kemahuan 

jiwa yang cenderung kepada kejahatan. 

Siang malam tiada lain yang mereka 

fikirkan selain daripada mencari 

jalan untuk mengumpulkan harta 

bagi memenuhi kemahuan hawa nafsu

yang durjana. Selain daripada gila

harta, sepenuh jiwa raga mereka

didorong pula untuk mencari nama

dan pangkat kebesaran, sehingga mereka

lupa daratan, lupa kepada diri

sendiri dan seterusnya lupa kepada

kewajipan terhadap keluarga, agama

dan masyarakat yang berada di sekeliling

mereka. 

 Bilakah masanya mereka akan sedar 

dan bilakah saatnya mereka akan

insaf? Ya, mereka akan sedar dan

insaf setelah jasad mereka 

dihumbankan ke liang lahad, ketika mereka

telah dipindahkan ke alam lain, ketika

mereka telah dikeluarkan daripada alam

fana menuju ke alam baqa. Pada ketika

itu baru mereka menyesal, tetapi

apa gunanya penyesalan di saat pintu

taubat telah ditutup, dan apa gunanya

keinsafan di kala pengaruh harta tidak 

memberi manfaat lagi. Mereka hanya

menjerit melolong dengan mengatakan:

Ya laytanī qaddamtu liḥayātī: “Alangkah 

baiknya kalau aku sudah bersedia 

untuk kehidupanku (di sini)”.    

Sidang Jumaat yang lumia1: 

 Wahai sekalian hamba Allah! Kita 

sebagai orang-orang Muslimin wajiblah

bersifat dengan sifat-sifat orang soleh, 

tahu menjaga dan menasihati

diri sendiri sebelum daripada

menjaga dan menasihati orang 

lain. Kalau kita melakukan sesuatu

kesalahan terhadap Allah segeralah 

bertaubat kepadanya. 

 Sesungguhnya hidup kita 

di hari ini dikelubungi oleh awan

mendung yang menggelapkan suasana yang 

berada di sekeliling kita. Suasana

gelap itu datangnya daripada pekerjaan

mungkar yang sentiasa kita lakukan

dengan sewenang-wenangnya, daripada syahwat

kehaiwanan yang sentiasa kita pupuk

di dalam jiwa kita. Tiada lain jalan

untuk menerangi suasana yang gelap

gelita itu selain daripada mencari

sinaran daripada cahaya al-Qur’ān. 

1 Perkataan sebenar ialah ‘yang mulia’

Suara dari Tanah Suci: 

Khutbah Jumaat dari Masjidil Haram
 Al-ḥamduli‘Lāh ghāfir al-dhanbi wa qābil al-tawbah shadīd al-ʿiqāb dhī al-ṭūl lā ilaha illā huwa ilayhi al-maṣīr. Aḥmaduhu

subḥānahu wa ashkuruhu wa as’alahu al-tawfiq li aqwam ṭarīq, wa ashhadu an lā ilaha illā Allāh waḥdahu lā sharīka lahu biyadihi

al-hidayah wa al-tawfiq, wa ashhadu anna Muḥammadā ʿabduhu wa rasūluhu khayru al-bariyyah wa atqāhā fī al-mashhad wa al-maghīb.

Allahumma ṣalli wa sallim ʿalā ʿabdika wa rasūlika Muḥammad wa ʿalā ālihi wa ṣaḥbihi wa al-tābiʿīn lahum bi iḥsān . . . ammā baʿdu fa yā

ʿibād Allāh ittaqū Allāh: 

(Oleh: Faḍīlah al-Shaykh ʿAbd Allāh Khiyāṭ)

Terjemahan: Wahyu al-Qalam

Di dalam sūrah al-Taḥrīm ayat (8)

al-Qur’ān telah menyeru kita: 

 “Yā ayyuhā alladhīna āmanū tūbū ilā

Allāh tawbata naṣūḥā ʿasā rabbukum an

yukaffira ʿ ankum sayyiātikum wa yudkhilakum

jannāt tajrī min taḥtihā al-anhār,

yawma lā yukhzī Allāh al-nabbiyy wa alladhī

āmanū maʿahu nūruhum yasʿā bayna

aydīhim wa bi aymānihim yaqūlūna rabbanā atmim

lanā nūranā wa ighfirlanā innaka ʿalā kulli

shay’i qadīr.” Ertinya: “Wahai

orang-orang yang beriman! Bertaubatlah kamu

kepada Allah dengan sebenar-benar taubat, 

mudah-mudahan Tuhan kamu akan

mengampuni segala kesalahan kamu dan

memasukkan kamu ke dalam syurga yang 

mengalir air-air sungai di bawahnya. Pada

Hari Kiamat tiadalah Allah menghina 

(mengecewakan) nabi dan orang-orang yang 

beriman dengannya, sedang cahaya mereka

berjalan di hadapan dan di sebelah kanan

mereka seraya katanya: ‘Wahai Tuhan

kami! Sempurnakanlah cahaya kami dan

ampunilah dosa kami, sesungguhnya 

Engkau berkuasa pada tiap-tiap

sesuatu.”

Sidang Jumaat yang berbahagia!

 Betapa indah dan berkesannya

seruan yang terbit dari kitab 

suci ini. Seruan yang mengajak

dan mengalu-alukan supaya kaum Muslimin

mencari perlindungan dan rahmat 

Allah, rahmat yang maha luas yang tidak

dibatasi oleh sesuatu. Jalan

untuk mencari rahmat Allah itu 

ialah dengan bertaubat dengan sebenar-benar 

taubat dan memohon keampunan daripada-Nya, 

taubat yang benar-benar terbit daripada hati

yang jujur ikhlas, taubat yang tidak

ada padanya tujuan-tujuan buruk untuk

menipu Tuhan, tetapi taubat nasuha

yang benar-benar meninggalkan kesan-kesan penyesalan

dari sekalian perbuatan-perbuatan jahat yang 

telah dilakukan pada masa-masa yang lampau,

disertakan dengan azam yang putus tidak

akan mahu kembali lagi untuk

melakukannya. Dengan taubat yang seumpama

ini akan terhindarlah diri

seseorang itu daripada segala

penghinaan dan kemurkaan Allah ‘Azza wa Jalla.  

Wahai sekalian kaum Muslimin! 

 Berlumba-lumbalah kamu ke pintu taubat 

dan menuntut keampunan daripada Allah

Subḥānahu wa Ta‘ālā demi untuk

mencapai kebahagiaan hidup di dunia

dan Akhirat, kerana dengan menuntut

keampunan dan bertaubat itu Allah akan

mententeramkan jiwa seseorang daripada

sebarang godaan syaitan dan ia

akan dapat menghadapi pancaroba

hidup di dalam keadaan tenang dan

sabar. Dalam soal ini Allah telah

berfirman di dalam sūrah Hūd ayat (3):

 “Wa ani istaghfirū rabbakum thumma tūbū

ilayhi yumattiʿkum matāʿā ḥasanā ilā ajal

musammā wa yu’ti kulla dhī faḍl

faḍlahu.” Ertinya: “Meminta ampunlah

kamu kepada Tuhan kamu serta bertaubat 

kepada-Nya, nescaya Ia akan memberi

kamu kesenangan yang sebaik-baiknya sehingga

sampai ajal kamu yang ditentukan, dan

Ia memberi kurnia kepada tiap-tiap orang 

yang mempunyai kelebihan.”

 Dengan bertaubat dan memohon keampunan

kamu dijamin untuk mendapat 

ketenteraman jiwa, murah rezeki,

mempunyai banyak anak, subur tanam-tanamn, 

banyak mengeluarkan buah-buahan yang membawa

kepada kemakmuran dan seterusnya

hati kamu sentiasa diterangi oleh 

cahaya keimanan yang tak kunjung padam. 

Di dalam sūrah Nūḥ ayat (10-13)2

Allah telah berfirman mengenai kisah

Rasul-Nya Saiyidina Nūḥ ‘alayhi al-salām:

 “Faqultu istaghfirū rabbakum innahu kāna

ghaffārā, yursil al-samā’a ʿalaykum midrārā,

wa yumdidkum bi amwāl wa banīn wa yajʿ al lakum

jannāt wa yajʿal lakum anhārā.” Ertinya:  

“Lalu aku berkata: ‘Minta ampunlah

kamu kepada Tuhan kamu, sungguh Ia

Maha Pengampun, nescaya Ia mengirim 

hujan yang lebat kepada kamu, dan

menolongi kamu dengan harta benda dan

anak-anak dan menjadikan kebun-kebun untuk

kamu dan beberapa sungai-sungai.’”

 Dengan bertaubat dan menuntut

keampunan itu juga akan

dihapuskan perasaan ragu-ragu dan

keluh-kesah dari jiwa kamu. Kamu

akan dihindarkan dari segala ancaman

dan kesempitan hidup serta

dipermudahkan untuk mendapat rezeki. 

 Dalam hal ini Rasulullah ṣallā 

Allāhu ‘alayhi wa sallam pernah bersabda: 

Man lazima al-istighfār jaʿala Allāh min kulli

hum farjā wa min kulli ḍayq mukhrajā

wa rizquhu min ḥaithu lā yaḥtasib.”

Maksudnya: “Barangsiapa yang selalu

memohon keampunan nescaya Allah akan

hapuskan perasaan keluh-kesah dan

kesempitan hidup dan ia akan

diberi rezeki yang tidak terkira – 

murah rezeki.”

Wahai sekalian hamba Allah:

 Taatlah akan perintah-perintah Allah dan

segeralah kamu bertaubat sebelum lewat 

masa pintu taubat itu ditutup dan

sebelum nyawa kamu berada di pinggir 

halkum sewaktu kamu di dalam nazak

menghadapi sakaratul maut, kerana pada

ketika itu segala penyesalan tidak ada

gunanya dan pintu taubat telah ditutup

2 Perkataan yang sebenarnya adalah (10-12)

Khutbah Jumaat . . . .

rapat. Pada saat itu akan merintihlah

kamu dengan kata-kata penyesalan yang tidak

mendatangkan faedah:

 Aʿūdhu bi Allāh min al-shayṭān al-rajīm.

“An taqūl nafs yā ḥasratī ʿalā 

mā farraṭtu fī janbi Allāh wa in kuntu

li man al-sākhirīn, aw taqūl law an Allāh

hadānī lakuntu min al-muttaqīn, aw taqūl

ḥīn tarā al-ʿadhāb law anna lī karrah

fa akūna min al-muḥsinīn,” Maksudnya:

“Supaya manusia itu jangan

menyesali untungnya lalu ia berkata:

‘Hai penyesalanku atas sia-siaku

di pihak Allah dan adalah aku

memperolok-olokkan-Nya, atau supaya jangan

ia berkata: ‘Kalau Allah memberi

petunjuk kepadaku nescaya aku

masuk golongan orang-orang yang takwa 

(takut) kepada Allah’, atau ia berkata 

ketika melihat seksa: ‘Kalau saya

dapat kembali ke dunia, nescaya saya

masuk ke dalam golongan orang-orang yang 

berbuat baik’”

 Naʿfanī Allāh wa iyyākum bi al-Qur’ān al-karīm

wa bihudā sayyid al-mursalīn. Aqūlu

qawlī hadha wa astaghfir Allah al-ʿaẓīm lī

walakum wa lisā’iri al-muslimin min kulli

dhanbi fa astaghfiruhu innahu huwa al-ghafūr

al-raḥīm.

Khutbah Jumaat . . .

 BUKU BARU        SUDAH SIAP

ISLAM
PEMELUK DAN ULAMA-NYA

·	 MENGANALISA dengan tegas tentang kejahilan Pemeluk2 Islam ter-

hadap hukum ugama yang mereka anuti, sa-hingga mereka menjadi

suatu ummat yang mundur di-dunia ini. 

·	 MENGUPAS dengan panjang lebar tentang kelebehan, kemantapan

dan keindahan undang2 Islam chiptaan Tuhan dari undang2 dunia 

chiptaan manusia. 

·	 MENENTANG dengan keras ke-atas orang2 yang mendaʿwa hukum2

dalam Shariʿat Islam itu tidak sesuai lagi di-praktekkan dalam zaman

moden ini. 

·	 MENGKERITIK dengan terus terang terhadap Pemembesar2 Negara, 

Pemimpin2 Islam dan Para Ulama’-nya yang tidak mahu bertanggong-

jawab menegakkan sa-buah negara yang berchorak Islam. 

·	 TEBAL-NYA 175 muka, berkulit tebal warna warni. Di-chetak dalam

huruf rumi dengan menggunakan jalan bahasa yang mudah di-faham

oleh semua golongan masharakat. 

Harga Sa-buah $3.00 

Pos 20 sen         Pesan-lah kapada:

         Q A L A M

         8247, Jalan 225,

         Petaling Jaya, 

         Selangor. 


